
Haustbrev til alle foreldre og føresette ved Hjelteryggen skule
Hausten er på hell, temperaturen svingar og vi har allereie merka teikn på ein tidleg vinter.

Skuleåret er godt i gong. Elevar og vaksne ved skulen arbeider jamnt og trutt mot nye mål. Kvardagen er hektisk og meiningsfull. 
I år er vi 178 barn på Hjelteryggen skule. Vi har 8 klassar. 13 av borna er knytta til spesialavdelinga. 
Personalet vårt aukar år for år. I år er vi 45 tilsette, fordelt på 25 pedagogar og 20 andre tilsette (vernepleiar, hjelpepleiarar, fagarbeidarar mm).  
Trivsel, trygghet og læring. 

Skuleåret startar alltid med nye blad. 
Vi repeterer gode rutiner og innarbeider nye. Alle elevar skal vere trygge på skulen. I vår hadde vi Zero si anonyme mobbeundersøking. Resultatet av den fekk vi tilbake i september. Vi fekk ei god stadfesting av at det vi gjer, virkar. Likevel sler vi oss ikkje til ro. Antimobbearbeidet er eit kontinuerleg arbeid som vi alltid har fokus på. 

Dette skuleåret skal vi starte opp med klasseleiingsprogrammet  Assertive Discipline. Vi har allereie kursa to ressurspersonar i personalet vårt, og vi vil få drahjelp frå Fjell PPT. Det er ei langsiktig satsing på å vidareutvikle gode klassemiljø som Fjell kommune har sett i gong. Det vil kome meir informasjon om dette i løpet av vinteren.  
Trafikksituasjonen rundt skulen.
Her på Hjelteryggen er vi så heldige at alle elevane bur i gangavstand til skulen. 
Vi ynskjer i prinsippet at alle elevane våre skal gå til skulen. Vi veit at for dei yngste elevane kan skulevegen vere lang og mørk no om hausten og når vinteren kjem. Vi veit også at foreldrene har gode rutinar med å levere barn i barnhagen/ skulen med bil på veg til jobben.

Dette gjer oss ein del konkrete utfordringar:

Området rundt skulen vår er ikkje tilrettelagt for at foreldre kan sleppe av barna ved skulen. Det oppstår ofte ein del farlege situasjonar når foreldre stopper, slepp av og skal snu og køyre ut både ved innkøyrselen til skulen og oppe i Hjelteryggvegen. Derfor ynskjer vi at de nyttar parkeringsplassen ved butikken til å sleppe av barna. Derifrå er det trygt og enkelt å ta seg over fotballbana og til rette inngangen på skulen. 
Ein del foreldre må av ulike spesielle grunnar (skade, sjukdom eller funksjonshemming) køyre elevane heilt fram til skulen. Vi minner om at det er innkøyring forbudt på skuleplassen. 

1.klasse har fått nye refleksvestar til bruk i haustmørket. Hugs også at de utstyrer dei andre barna med refleks.
Hjelteryggen 03.11.2008

Rektor

